6hb. Januari, 1978.

SURAT PEKELILING PERKHIDMATAN BIL. 1 TAHUN 1978

MEMORANDUM BERSABIT DENGAN ANOMALI

Kerajaan telahpun menubuhkan Tribunal Perkhidmatan Awam untuk

memutuskan tuntutan berkenaan dengan satu-satu anomali yang dirujukkan

kepadanya di bawah peruntukan Akta Tribunal Perkhidmatan Awam 1977.

Bersama - sama dengan Akta tersebut Kerajaan akan juga mengeluarkan peraturan-
peraturan mengenainya. Peraturan-peraturan ini adalah dikenali sebagai "Public

Service Tribunal Requlations 1978". la diadakan untuk memberikan garis panduan

yang lebih jelas terhadap perjalanan Tribunal tersebut.

2. Sebelum Tribunal Perkhidmatan Awam dapat menimbangkan sesuatu
pertikaian, perundingan hendaklah diadakan terlebih dahulu di antara pihak-pihak
yang terkilan dengan pihak Jabatan Perkhidmatan Awam. Jika sekiranya
penyelesaian tidak tercapai melalui perundingan maka barulah pertikaian tersebut
dirujukkan kepada Tribunal oleh mana-mana pihak yang terlibat di dalam
perundingan itu. Untuk tujuan perundingan ini pihak Jabatan Perkhidmatan Awam
telahpun menubuhkan dua bahagian khas bagi mengendalikan perundingan, satu
untuk Perkhidmatan Awam dan satu lagi untuk Perkhidmatan Pelajaran, Badan-
badan Berkanun dan Kuasa-kuasa Tempatan. Pihak-pihak yang ingin
menghantarkan memorandum bagi tujuan perundingan adalah diminta untuk

mengalamatkan memorandum tersebut kepada :

(i) Perkhidmatan Awam

Ketua, Pengarah Perkhidmatan Awam,
Bahagian Perundingan (1),

Tingkat 10, Wisma PKNS,

Jalan Raja Laut,

KUALA LUMPUR.

(i) Perkhidmatan Pelajaran, Badan-badan

Berkanun dan Kuasa-kuasa Tempatan

Ketua Pengarah Perkhidmatan Awam,
Bahagian Perundingan (2),

Tingkat 10, Wisma PKNS,

Jalan Raja Laut,

KUALA LUMPUR.

3. Pihak-pihak yang layak mengemukakan memorandum bagi maksud

perundingan adalah sebagai yang dibentangkan di dalain Fasal || Akta Tribunal

Perkhidmatan Awam 1977, iaitu :-

"(a) kesatuan sekerja jika anomali yang dikatakan itu adalah berkenaan dengan

seseorang ahlinya;

(b) persatuan pegawai-pegawai awam yang bukan suatu kesatuan sekerja jika

anomali yang dikatakan itu adalah berkenaan dengan seseorang ahlinya;

(c) pegawai awam yang bukan ahli suatu kesatuan sekerja atau suatu persatuan

jika anomali yang dikatakan itu adalah berkenaan dengannya."

4. Jabatan Perkhidmatan Awam juga ingin menarik perhatian pihak-pihak yang
hendak menghantar memorandum mengenai anomali bagi tujuan perundingan

kepada peraturan-peraturan yang dibentangkan dalam "Public Service Tribunal

Requlations 1978". Untuk kemudahan pihak-pihak yang berkenaan di bawah ini

disampaikan garis-garis panduan tersebut :-

(a) Pihak yang terkilan hendaklah menghantar tiap-tiap satu memorandom

dalarn 10 salinan kepada alamat yang disebutkan dalam perenggan 2;

(b) Tiap-tiap satu memorandum hendaklah mengandungi butir-butir yang
lengkap mengenai anomali yang dituntut dan hendaklah disokong dengan
dokumen yang difikirkan munasabah bagi membincangkan satu-satu

tuntutan itu;

(c) Tiap-tiap satu memorandum hendaklah mengandungi hanya satu tuntutan

bagi satu golongan pekerja sahaja;

(d) Memorandum itu hendaklah ditandatangani oleh pihak yang terkilan serta

memberi nama dan alamatnya.

5. Ketua-ketua Setiausaha Kementerian, Ketua-ketua Pengarah Jabatan,
Setiausaha - setiausaha Kerajaan Negeri, Pihak Pengurusan Badan-badan
Berkanun dan Kuasa-kuasa Tempatan adalah diminta menyampaikan kepada
kakitangan-kakitangannya segala perbekalan-perbekalan yang telah disebut di atas.
Ini adalah untuk membolehkan mereka yang layak dan hendak mengemukakan
memorandum bagi tujuan perundingan supaya berbuat demikian dengan secepat
mungkin. Bagi mereka yang layak dan hendak mengambil peluang ini diharap pihak
Ketua-ketua. Setiausaha Kementerian, Ketua-ketua. Pengarah Jabatan, Setiausaha-

setiausaha Kerajaan Negeri, Pihak Pengurusan Badan-badan Berkanun dan Kuasa-

kuasa Tempatan dapat menarik perhatian mereka kepada peraturan-peraturan yang
disebutkan dalam perenggan 4 di atas yang telah diadakan bagi memudahkan pihak

- pihak yang terlibat menyampaikan tuntutan daripada pihak-pihak yang berkenaan.

Saya yang menurut perintah,

(DATUK ABDUL AZIZ BIN ZAKARIA)
Ketua Pengarah Perkhidmatan Awam,

Malaysia.

Semua Ketua Setiausaha Kementerian.
Semua Ketua Jabatan
Semua Y.B. Setiausaha Kerajaan Negeri.

Semua Badan-badan Berkanun dan Kuasa-kuasa Tempatan.



